
ஊருக்கு ஊர் முளைத்திருந்த அரசர்கள், உள் கலகம் ஏற்படாமல் ஊரில் தம் ஆட்சி நிலைத்திருக்கவும், பக் கத்து ஊர்களின் மன்னர்கள் தம் நாட்டின்மேல் கண் வைக்காதிருக்கவும், தாம் பக்கத்து ஊர்களைப் பற்றிக் கொள்வதற்காகவும் போர்ப் படைகளை அமைத்துக் கொண்டனர். சிரங்கு பிடித்தவன் கையும் இரும்பு பிடித் தவன் கையும் சும்மா இருக்கா - என்பது பழமொழி. படையமைக்கப்பட்டதும், பல காரணங்களால் போர் களும் அரும்பலாயின.

ஓர் ஊருக்கு அரசராயிருந்தவர், போர்களின் வாயிலா கப் பல ஊர்களைப் பற்றிக் கொண்டு பேரரசரானார்; பின் னர் மேலும் பற்பல ஊர்களைப் பிடித்துக் கொண்டு பெரும் பேரரசரானார். ஒர் ஊருக்கு அரசன் என்ற நிலை மாறி ஒரு நாட்டின் வேந்தர் என்ற உயரிய நிலை உண்டா யிற்று. இவ்வாறு நாடுகள் தோன்ற மாமன்னர்களும் தோன்றலாயினர்.

மற முறைக காலம:

மன்னர்களின் தோற்றத்தைத் தொடர்ந்து, காலாள் படை, குதிரைப்படை, யானைப்படை, தேர்ப்படை முத லிய படைகளும் தோன்றின. படை மறவர்கள் பலர் திரட் டப் பட்டனர். மன்னர்களும் மறவர்களும் மற்போர், விற் போர், வாட்போர், மற்றும் யானையேற்றம், குதிரை யேற்றம் முதலியவற்றில் பயிற்சி பெற்றனர். தம் நாடுஅயல் நாடுகள் என்ற பாகுபாடு புகுத்தப்பட்டது; இதன் பயனாய் நாட்டுப் பற்று என்னும் மாயை நரம்புக்குள் (injection) ஏற்றப்பட்டது. வீட்டுக்கொரு வீரராவது படையில் சேர்க்கப்பட்டனர்; வேண்டியபோது வீட்டி லுள்ள ஆடவர்கள் அனைவருமே வீரர்களாய் மாறினர்.

